
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ ԵՎ ԳՈՒՅՔ ՀԱՆՁՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 15-Ի N 321-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի 1-ին մասը, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը ՝ Հայաստանի Հանրապետության կառավարությունը որոշում է.

1. «Արթիկի վարժարան» պետական ոչ առևտրային կազմակերպությունից հետ վերցնել Հայաստանի Հանրապետության կառավարությանն առընթեր պետական գույքի կառավարման վարչության տնօրինության Հայաստանի Հանրապետության Շիրակի մարզի Արթիկ քաղաքի Բաղրամյան 19 հասցեում գտնվող վարժարանի շենքի 1-ին հարկի 568 քառ.մետր մակերեսով տարածքը և ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին: 
2. «Հայաստանի Հանրապետության ազգային վիճակագրական ծառայության աշխատակազմ» պետական կառավարչական հիմնարկին հանձնած
1) Գեղարքունիքի մարզի քաղաք Վարդենիս, Ռոմանի 9/1 հասցեում գտնվող շենքի 1-ին հարկի 330.75 և 2-րդ հարկի 330.75 քառակուսի մետր տարածքը.
2) Գեղարքունիքի մարզի Ճամբարակ քաղաքի Պ. Սևակի 7 հասցեում գտնվող շենքի 1-ին հարկի 469.3 քառակուսի մետր տարածքը. 

3) Լոռու մարզի Վանաձոր քաղաքի Գ. Նժդեհի 14 հասցեում գտնվող վարչական շենքի 630.93 քառակուսի մետր մակերեսով 1-ին և 669.26 քառակուսի մետր մակերեսով 2-րդ հարկերը հետ վերցնել և ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:
3. «Հայաստանի Հանրապետության Վայոց ձորի մարզպետարանի աշխատակազմ» պետական կառավարչական հիմնարկին հանձնած Եղեգնաձոր քաղաք Շահումյան 5 հասցեում գտնվող շենքի 1-ին հարկի 252.1 քառակուսի մետր և 2-րդ հարկի 175.1 քառակուսի մետր տարածքը հետ վերցնել և ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:

4. «Հայաստանի Հանրապետության Շիրակի մարզպետարանի աշխատակազմ» պետական կառավարչական հիմնարկին հանձնած Գյումրի քաղաք Ղանդիլյան 51/11 հասցեում գտնվող շենքի 940 քառակուսի մետր տարածքը հետ վերցնել և ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:
5. Առաջարկել Վարդենիսի քաղաքապետին «Հայաստանի Հանրապետության ազգային վիճակագրական ծառայության աշխատակազմ» պետական կառավարչական հիմնարկի Վարդենիսի տարածքային բաժնին անհատույց անժամկետ պայմաններով տարածք տրամադրել Ռոմանի 10 հասցեում գտնվող շենքից: 
6. Ուժը կորցրած ճանաչել Հայաստանի Հանրապետության կառավարության 2012 թվականի մարտի 15-ի ««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և գույք հանձնելու, ՀՀ կառավարության 2002 թվականի սեպտեմբերի 19-ի N1793-Ն որոշման մեջ փոփոխություն կատարելու մասին» N321-Ն որոշման 1-ին կետի 5)-րդ ենթակետը և որոշման 5-րդ կետը: 
7. Հայաստանի Հանրապետության աշխատանքի և սոցիալական հարցերի նախարարին, Հայաստանի Հանրապետության կառավարությանն առընթեր պետական գույքի կառավարման վարչության պետի, Գեղարքունիքի, Շիրակի, Լոռու և Վայոց ձորի մարզպետների, ՀՀ ազգային վիճակագրական ծառայության նախագահի  հետ` սույն որոշումն ուժի մեջ մտնելուց հետո եռամսյա ժամկետում սահմանված կարգով ապահովել սույն որոշման 1-ին, 2-րդ, 3-րդ և 4-րդ կետերում նշված տարածքների հանձնման-ընդունման աշխատանքների կատարումը և անշարժ գույքի նկատմամբ իրավունքների պետական գրանցումը՝ այն իրականացնելով Հայաստանի Հանրապետության աշխատանքի և սոցիալական հարցերի նախարարության միջոցների հաշվին:
8. Սույն որոշումն ուժի մեջ է մտնում պաշտոնական հրապարակման հաջորդ օրը: 
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ ԵՎ ԳՈՒՅՔ ՀԱՆՁՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 15-Ի N 321-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և առկա խնդիրները.
ՀՀ կառավարության 2011թ. հուլիսի 28-ի նիստի N29 արձանագրային որոշմամբ (այսուհետ` որոշում) հավանության է արժանացել ինտեգրված սոցիալական ծառայությունների տրամադրման համար անհրաժեշտ շենքների (տարածքների), այդ թվում` միասնական ընդունարանների տեղակայման վայրերին և պայմաններին:  Որոշման 2-րդ կետի 1)-ին ենթակետի նախատեսվում է համապատասխան շենքերը (տարածքները) պետական գույք հանդիսանալու դեպքում` դրանք հանձնել (ամրացնել) ՀՀ աշխատանքի և սոցիալական հարցերի նախարարությանը: 

Գեղարքունիքի մարզի 

1) Վարդենիսի տարածաշրջանի սոցիալական ծառայությունների տարածքային բաժինը, զբաղվածության տարածքային կենտրոնը, ԲՍՓՀ-ն և սոցիալական ապահովության տարածքային բաժինը գտնվում են տարբեր տեղերում` համապատասխանաբար` Ռոմանի 98, Կենտրոնական հրապարակ, Լեռնագործների 14 և Ռոմանի 98 հասցեներում
2) Հայաստանի Հանրապետության կառավարության 2012 թվականի մարտի 15-ի ««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և գույք հանձնելու, ՀՀ կառավարության 2002 թվականի սեպտեմբերի 19-ի N1793-Ն որոշման մեջ փոփոխություն կատարելու մասին» N321-Ն որոշման 1-ին կետի 5)-րդ ենթակետով սահմանվել էր, որ Ճամբարակի ինտեգրված սոցիալական ծառայությունների տրամադրման համար ՀՀ ԿԱ պետական գույքի կառավարման վարչությունից Ճամբարակ քաղաքի Պ. Սևակի 7 հասցեում գտնվող շենքի 1-ին հարկի 469.3 քառակուսի մետր տարածքը ամրացնել ՀՀ աշխատանքի և սոցիալական հարցերի նախարարությանը, սակայն այդ հասցեում տեղակայված շենքի սեփականատերը ՀՀ ազգային վիճակագրական ծառայությունն է:  

Վայոց ձորի մարզի Եղեգնաձորի սոցիալական ծառայությունների տարածքային գործակալությունը, զբաղվածության տարածքային կենտրոնը և սոցիալական տարածքային ապահովության բաժինը գտնվում են Շահումյանի 5 հասցեում գտնվող մարզպետարանի շենքի 1-ին և 2-րդ հարկերում, իսկ ԲՍՓՀ-ն` Վայքի 1 հասցեում:  
ՀՀ կառավարության 21.11.2002թ. N 1794-Ն որոշման 3-րդ հավելվածի 1-ին տողում «շենքեր, շինություններ» գույքի հաշվեկշռային արժեքը նշված է 22233000 դրամ, որը չի համապատասխանում գույքի իրական հաշվեկշռային արժեքին (աշխատանքային կարգով ճշտվել է ՀՀ Վայոց ձորի մարզպետարանի համապատասխան բաժնի հետ):
Շիրակի մարզի 
1) Գյումրու սոցիալական ծառայությունների տարածքային բաժինները, սոցիալական տարածքային ապահովության բաժինը, զբաղվածության մարզային կենտրոնը և ԲՍՓՀ-ները գտնվում են տարբեր հասցեներում` համապատասխանաբար` Ղուկասյան 30, Շահինյան 8Ա, Խրիմյան հայրիկ 46Ա, Մանուշյան 5/5, Շիրակացի 31 և Հաղթանակի պողոտա 25 հասցեներում

2) Արթիկի սոցիալական ծառայությունների տարածքային գործակալությունը, զբաղվածության տարածքային կենտրոնը և սոցիալական տարածքային ապահովության բաժինը և ԲՍՓՀ-ն գտնվում են տարբեր տեղերում` համապատասխանաբար` Գ. Նժդեհի 3, Բաղրամյան 39, Ազատության հրապարակ 1/2 և Բաղրամյան 2 հասցեներում:
Լոռու մարզի Վանաձորի սոցիալական ծառայությունների տարածքային գործակալությունը, զբաղվածության տարածքային կենտրոնը և սոցիալական տարածքային ապահովության բաժինը և ԲՍՓՀ-ն գտնվում են նույն Գ. Նժդեհի 14 հասցեում: Այս կենտրոնում 2004թ.-ին իրականացվել է համալիր սոցիալական ծառայությունների կենտրոնի փորձնական ծրագիր: 

ՀՀ կառավարության 2012թ. մարտի 15-ի N321-Ն որոշման 5-րդ կետով սահմանվել էր, որ ՀՀ ֆինանսների նախարարը ՀՀ կառավարություն պետք է ներկայացցներ որոշմամբ ՀՀ աշխատանքի և սոցիալական հարցերի նախարարության աշխատակազմին հանձնվող (ամրացվող) գույքի պահպանման ծախսերի վերաբաշխման մասին ՀՀ կառավարության որոշման նախագիծը:

Հարկ է նշել, որ Համաշխարհային բանկի սոցիալական պաշտպանության վարչարարության ծրագրով նախատեսվել էր ինտեգրված սոցիալական ծառայությունների կառուցվածքագործառութային մոդելի մշակում, որի նպատակով, ՀՀ աշխատանքի և սոցիալական հարցերի նախարարության և «Ներդաշնակ հասարակություն» ՀԿ-ի միջև 2011թ. հուլիսի 28-ին կնքվել էր SPAP AF-3-C-1-1 պայմանագիր: Սակայն աշխատանքների մեծ ծավալով պայմանավորված, պայմանագրով սահմանված ժամկետը երկարացվել է մինչև սույն թվականի մայիսի 31: Ներկայացվելիք զեկույցն իր մեջ ներառելու է նաև համալիր կենտրոնների համար նախատեսված շենքների (շինությունների կամ տարածքների) պահպանման ծախսերի հաշվարկները:

Նախատեսվում է ինտեգրված սոցիալական ծառայությունների կառուցվածքագործառութային մոդելը ՀՀ կառավարության կողմից հաստատել մինչև 2012 թվականի հուլիսի 31-ը: 

Այսպիսով, ՀՀ կառավարության 2012թ. մարտի 15-ի N321-Ն որոշմամբ, ինչպես նաև որոշման նախագծով ՀՀ աշխատանքի և սոցիալական հարցերի նախարարությանը հանձնվող տարածքների պահպանման ծախսերի ճշգրիտ հաշվարկները, որոնք կհամապատասխանեն նաև արդեն իսկ հաստատված մոդելի պահանջներին, հնարավոր կլինի ներկայացնել ՀՀ 2013 թվականի պետական բյուջետային հայտով: 

Առաջարկվող լուծումները.
Նախագծով առաջարկվում է. 
Վարդենիսում 4 մարմինները և միասնական ընդունարանը տեղափոխել Ռոմանի 9/1 հասցեում գտնվող շենքի 1-ին և 2-րդ հարկ, տրամադրելով` ընդամենը` 661.5 քառ.մ տարածքը: 
Ուժը կորցրած է ճանաչվում Հայաստանի Հանրապետության կառավարության 2012 թվականի մարտի 15-ի ««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և գույք հանձնելու, ՀՀ կառավարության 2002 թվականի սեպտեմբերի 19-ի N1793-Ն որոշման մեջ փոփոխություն կատարելու մասին» N321-Ն որոշման 1-ին կետի 5)-րդ ենթակետը և 5-րդ կետը, ինչպես նաև ՀՀ ԱՎԾ-ին պատկանող անշարժ գույքը հանձնվում է ՀՀ աշխատանքի և սոցիալական հարցերի նախարարությանը: 

Վանաձորի Գ. Նժդեհի 14 հասցեում գտնվող շենքի 1-ին և 2-րդ հարկի սոցիալական ծառայությունների համալիր կենտրոնի զբաղեցրած 1112 քառ.մ տարածքը տրամադրել:
Եղեգնաձորի Շահումյան 5 հասցեում գտնվող տարբեր մարմինների զբաղեցրած տարածքը` 427.2 քառ.մ, տրամադրել: 
Գյումրիի 6 մարմինները և միասնական ընդունարանը տեղափոխել  ք. Գյումրի Ղանդիլյան 51/11 հասցեում գտնվող Շիրակի մարզային հիվանդանոցի չշահագործվող մասնաշենք` տրամադրելով` 940 քառ.մ տարածք:
Արթիկի 4 մարմինները տեղափոխել Բաղրամյան 19 հասցեում գտնվող վարժարանի 1-ին հարկ` տրամադրելով 568 քառ.մ տարածք:
Տրամադրվող տարածքների քառ.մ-ի քանակները որոշվել են տեղերում իրականացված գույքագրման և չափագրման աշխատանքների արդյունքներով: Հատակագծերը կցվում են:
Վերը նշված տարածքներն ամրացնել «Հայաստանի Հանրապետության աշխատանքի և սոցիալական հարցերի նախարարություն աշխատակազմ» պետական կառավարչական հիմնարկին: 

Ակնկալվող արդյունք.
Գյումրու, Գավառի, Վարդենիսի, Եղեգնաձորի, Վանաձորի և Արթիկի ինտեգրված սոցիալական ծառայությունների կենտրոնների համար բավարար աշխատանքային պայմանների և միասնական ընդունարանների ստեղծում:  
ՏԵՂԵԿԱՆՔ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ ԵՎ ԳՈՒՅՔ ՀԱՆՁՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 15-Ի N 321-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և գույք հանձնելու, ՀՀ կառավարության 2012 թվականի մարտի 15-ի N321-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ ԵՎ ԳՈՒՅՔ ՀԱՆՁՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 15-Ի N 321-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և գույք հանձնելու, ՀՀ կառավարության 2012 թվականի մարտի 15-ի N321-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման դեպքում պետական բյուջեի եկամուտների ավելացում կամ նվազեցում չի առաջանում։

